
   ...veertig kilometer, net veertig! 

   die gefoktes wat hier troebel 

   uit die moere peul, lip en wenkbrou 

   vlak gevyl op die rad van Vrouwe Klapmuts, 

   die Wesselse die Wildschuts die Visagies, 

   grouend in skedelberge skroot, 

   snags deur die straatgeut 

   glip hulle net veertig kilometer 

   van die vet wit rotte, 

   eweneens Wesselse Wildschuts Visagies, 

   rapend uit die bibberbange rose voile 

   die gestopte pruime vroutjieskutte, 

   spuwend op foto’s van die vadere in rugby 

   spanne, vloekend op die verfspul van 

   Johannes Meintjies in die gang...

 Shut up, Gerbrand,   .

 hulle kyk   .

 Vlr jou   .

 sê ek, staan op.   .

 Ek trek   .

 hom aan die pante van   .

 sy ruitjieshemp,   .

 hy kniel   .

 soos Jeremia,   .

 ruk   .

 sy knope af,   .

 skud   .

 sy spannerhande.   .

 Ek kry   .

 hom   .

 nie stil nie.   .

   bo hierdie niemanddal van broers, 

   tussen my en julle sien ek 

   in die wolke ‘n ou sibille 

   van die Kaapse sibbe, 

   ’n ruïneuse toerneerderes 

   wat kaiings skraap 

   uit ’n windgemaal 

   van geestelike radarskottels, 

   haar bek ’n bobbejaantang 

   waarmee sy die voetval 

   van die brandmaer sluipers 

   probeer indraad op die trapmeul 

   van die vlesige hoedstaanders 

   van Bellville en 

   omstreke tot ‘n eensgesinde 

   bataljon... 

 Ek kyk   .

 waar Gerbrand wys   .

 maar sien   .

 g’n   .

 weird   .

 masjinerie   .

 of oorlog nie   .

 net   .

 ’n wolkbreuk   .

 in die weste, dit   .

 kom vinnig   .

 ons kant toe.   .

 Die jongens wys   .

 hul passion gaps,   .

 mens weet nie of hulle lag   .

 of wat nie,   .

   ek sleep vir Gerbrand 

   kar toe 

   in die reën, 

   hy mompel deur 

   sy snot. 

    ...ons woorde is ’n mars van vonke, 

    in die voetsool prik die volk wat kom... 

   Eenmaal 

   in 

   die bakkie 

   sit Gerbrand 

   met toe oë 

   teen die nekstut. 

   Uit sy kop 

 trek   . 

 stoom   .

 soos uit   .

 ’n raffinadery,   .

 hy mompel iets wat   .

 ek nie kop nie.   .

 ...vurige kole op die skowwe by die uitbreek    .

 van die agterdeur, die voordeur oop vir    .

 die opstaan van Jan Paerl...    .

 Hoor hier, sê hy voor   .

 ons ry, sit jy   .

 dit aanmekaar,   .

 ek weet nie meer   .

 hoe ek moet sê   .

   ek voel alleen 

   in my eie land 

   n1e, 

   miskien 

   weet 

   jy. 

   Ek het toe 

   gaan Google 

   op Jan Paerl, 

   nie dat hy, lyk my, 

   onder die sendelinge 

   van Genadendal 

   ver gekom het 

   met sy sights nie. 

   Maar dis darem beter as niks nie. 

 Wat my puzzle   .

 is hoe   .

 Gerbrand   .

 in godsnaam by so iets uitkom,   .

 hy’s mos nie iemand wat   .

 geskiedenis boeke   .

 lees   .

 nie?   .

 Die blikke Plascon,   .

 mind you,   .

 staan nou nog   .

 opgestapel   .

 in Gerbrand se garage   .

 agter die   .

 emergency   .

 generator.   .

